
“Татарстан Республикасында Кеше хокуклары буенча вәкаләтле вәкил турында” Татарстан Республикасы Законының 12 статьясына 

үзгәреш кертү хакында” Татарстан Республикасы законы проектына
АҢЛАТМА
“Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” Федераль законның 161 статьясына үзгәреш кертү хакында” 2017 елның 28 мартындагы 42-ФЗ номерлы Федераль законда Россия Федерациясе субъектында кеше хокуклары буенча вәкаләтле вәкилнең вәкаләтләрен вакытыннан алда туктату турында карар кабул иткәндә Россия Федерациясе субъекты дәүләт хакимиятенең закон чыгару (вәкиллекле) органына аны Россия Федерациясендә Кеше хокуклары буенча вәкаләтле вәкил белән килештерү таләп ителмәгән очраклар исемлеге төгәлләштерелгән. 
42-ФЗ номерлы Федераль закон нигезендә мондый киңәшләшү Россия Федерациясе субъектында кеше хокуклары буенча вәкаләтле вәкил вафат булган, суд тарафыннан хокуктан файдалануга сәләтсез, хокуктан файдалануга чикле сәләтле, хәбәрсез юкка чыккан дип танылган яисә вафат дип игълан ителгән, аңа карата чыгарылган гаепләү хөкеме законлы көченә кергән, Россия Федерациясе субъектыннан читкә даими яшәү урынына киткән, Россия Федерациясе гражданлыгын югалткан очракларда таләп ителми.

Әлеге үзгәрешләр “Татарстан Республикасында Кеше хокуклары буенча вәкаләтле вәкил турында” 2000 елның 3 мартындагы 95 номерлы Татарстан Республикасы Законының 12 статьясындагы 2 өлешенә үзгәрешләр кертүне таләп итә.

Законны кабул итү Татарстан Республикасы бюджетыннан өстәмә финанслау таләп итми.
